
	ՀՀ արդարադատության նախարարություն 
	17.09.2024թ.

	
	N /14.2.3/36980-2024

	Արձանագրությունը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում եմ, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Արձանագրությունը ենթակա կլինի վավերացման ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերի դրույթներով:
	Ընդունվել է։


	ՀՀ արտաքին գործերի նախարարություն
	18.09.2024թ.

	
	N 1111/49676-24

	Տեղեկացնում ենք, որ ՀՀ ԱԳ նախարարությունը վերահաստատում է 2024թ. օգոստոսի 6-ի 1111/40928-24 թվակիր գրությամբ ՀՀ էկոնոմիկայի նախարարություն ներկայացված եզրակացությունը:
	Ընդունվել է։


	ՀՀ ֆինանսների նախարարություն 

	19.09.2024թ․ 

	
	N 04/5-1/19805-2024

	«Նշված ոլորտում Եվրասիական տնտեսական միության անդամ պետությունների օրենսդրության ներդաշնակեցման նպատակով՝ Եվրասիական տնտեսական միության տեխնիկական կանոնակարգերի պահանջների պահպանման նկատմամբ պետական հսկողություն (վերահսկողություն) իրականացնելու սկզբունքների ու մոտեցումների մասին» 2021 թվականի փետրվարի 16-ի համաձայնագրում փոփոխություններ կատարելու մասին» արձանագրության մեջ Հայաստանի Հանրապետության համար ֆինանսական պարտավորություններ նախատեսող՝ եկամուտների նվազեցման կամ ծախսերի ավելացման հանգեցնող  դրույթներ առկա չեն:
	Ընդունվել է։


	ՀՀ վարչապետի աշխատակազմի տեսչական մարմինների աշխատանքների համակարգման գրասենյակ
	18.09.2024թ․

	
	//32069-2024

	Ի պատասխան Ձեր՝ սույն թվականի սեպտեմբերի 17-ի թիվ 06/18640-2024 գրության՝ «Նշված ոլորտում Եվրասիական տնտեսական միության անդամ պետությունների օրենսդրության ներդաշնակեցման նպատակով՝ Եվրասիական տնտեսական միության տեխնիկական կանոնակարգերի պահանջների պահպանման նկատմամբ պետական հսկողություն (վերահսկողություն) իրականացնելու սկզբունքների ու մոտեցումների մասին» 2021 թվականի փետրվարի 16-ի համաձայնագրում փոփոխություններ կատարելու մասին» արձանագրությունը հաստատելու մասին Հայաստանի Հանրապետության կառավարության որոշման նախագծի վերաբերյալ հայտնում եմ, որ Տեսչական մարմինների աշխատանքների համակարգման գրասենյակը /այսուհետ՝ Գրասենյակ/, վերջինիս բովանդակության վերաբերյալ, իր լիազորությունների շրջանակում, առաջարկություններ չունի։ 
Միաժամանակ, ինչ վերաբերում է նախագծին կից գրությամբ հայցվող եզրակացությանը, ապա հայտնում եմ, որ Գրասենյակը «Միջազգային պայմանագրերի մասին» օրենքի 11-րդ և 12-րդ հոդվածներով նախատեսված եզրակացությունները տրամադրող մարմին չի հանդիսանում։
	Ընդունվել է։


	Նշվածից զատ, նախագծին կից ներկայացված միջազգային պայմանագրի կատարման համար պատասխանատու մարմինների ցանկում նշված է նաև Գրասենյակը, սակայն պարզ չէ, թե ինչ է ենթադրում նշված կարգավորումը՝ այն համատեքստում, որ համաձայնագրի փոփոխություններն ուղղակիորեն վերաբերում են Եվրասիական տնտեսական միության տեխնիկական կանոնակարգերի պահանջների պահպանման նկատմամբ պետական հսկողության (վերահսկողության) մարմինների և անդամ պետությունների այլ լիազորված մարմինների օպերատիվ փոխգործակցության նպատակով արտադրանքի մասին տեղեկացման համակարգի գործունեությանը, այդ թվում՝ տեղեկատվական ռեսուրսների ձևավորմանը, վարմանը և օգտագործմանը, ինչպես նաև տեղեկությունների փոխանակմանը, իսկ ՀՀ Կառավարության՝ 30.01.2015թ N 71-Ն որոշմամբ Եվրասիական տնտեսական միության (մաքսային միության) տեխնիկական կանոնակարգերի պահանջների պահպանման նկատմամբ պետական վերահսկողություն իրականացնող լիազոր մարմիններ են սահմանվել Հայաստանի Հանրապետության կառավարությանը ենթակա՝ Սննդամթերքի անվտանգության, Շուկայի վերահսկողության և Քաղաքաշինության, տեխնիկական և հրդեհային անվտանգության տեսչական մարմինները։
	Չի ընդունվել։
Տեսչական մարմինների աշխատանքների համակարգման գրասենյակը  որպես կատարման կողմ է նշվել՝ հաշվի առնելով
Տեսչական մարմինների աշխատանքների համակարգման գրասենյակի գործառույթների 2-րդ կետը՝
 «2) տեսչական համակարգի միասնական զարգացման և արդյունավետ կառավարման, ստուգումների, ինչպես նաև տեսչական մարմնի վերահսկողական քաղաքականության մշակումը»։

	Պետական գույքի կառավարման կոմիտե
	19․09․2024թ․

	
	ԳՍ//30171-2024

	Հայտնում ենք, որ «Նշված ոլորտում Եվրասիական տնտեսական միության անդամ պետությունների օրենսդրության ներդաշնակեցման նպատակով՝ Եվրասիական տնտեսական միության տեխնիկական կանոնակարգերի պահանջների պահպանման նկատմամբ պետական հսկողություն (վերահսկողություն) իրականացնելու սկզբունքների ու մոտեցումների մասին» 2021 թվականի փետրվարի 16-ի համաձայնագրում փոփոխություններ կատարելու մասին» արձանագրությունը հաստատելու մասին Հայաստանի Հանրապետության կառավարության որոշման նախագծով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	




